
Uvod 

 
Hvala Allahu, Koji je poslao Svoga Poslanika s uputom i istinitom vjerom, da bi 

je uzdigao iznad svih vjera, a dosta je Allah kao svjedok. Neka je salavat i selam na onoga 
koji je poslan svim ljudima, kao donositelj radosnih vijesti i opominjač, i neka je mir 
njegovim čestitim ashabima, koji su dosljedno prenijeli njegov sunnet.  

U ovom djelu prezentirano je dvadeset rodbinskih i tazbinskih stabala (za svako 
je napravljen zasebna shema), koja prikazuju vezu između pripadnika Ehli-bejta i ashaba. 
Činjenice koje sadrţe sheme nedvosmisleno ukazuju na ljubav i čvrste rodbinske veze i 
kao takve predstavljaju jasne dokaze i čvrste argumente, da su veze između pripadnika 
Ehli-bejta i ashaba bile kao što je uzvišeni Allah rekao o njima: ”...samilosni među 
sobom...” Zato su oni najbolja generacija, koja je slijedila najboljeg Poslanika, s.a.v.s. On 
ih je podučavao najljepšem moralu i istinskom znanju, pa su postali učitelji čovječanstva, 
prvenstveno svojim djelima, pa onda riječima. 

Navest ćemo više od pedeset tazbinskih veza između pripadnika Ehli-bejta i 
ashaba i njihovih potomaka, veze koje su trajale pet-šest generacija, pa i više. Sve one 
nesumnjivo svjedoče čvrstoću i veličinu njihovih društvenih odnosa, te ljubav i samilost 
koje su između njih postajale. 

Organizacija Meberretul-ali wel-ashab izabrala je format u obliku shema na kojem se 
jasno i brzo mogu vidjeti veze, kako rodbinske tako i tazbinske, koje su postojale između 
pripadnika Ehli-bejta i ashaba. Na ovakav praktičan i lahko dostupan način htjeli smo 
prikazati stanovite činjenice. 
 

Na početku, navest ćemo neke vaţne napomene koje se odnose na njihove veze: 
1. tazbinske veze i imena, koje smo naveli u ovom radu, potvrđene su i sunnetskim i 

šiijskim izvorima, bez izuzetka; 
2. knjige povijesti i biografija navode bračne veze samo usput, a ne kao predmet koji 

je pomno istraţivan, dakle vrlo je moguće da su postojale tazbinske veze koje 
uopće nisu spomenute ili o kojima do nas nisu pronađeni nikakvi podaci; 

3. u arapskoj kulturi institucija braka i tazbine zauzima veličanstveno mjesto, i zbog 
toga se Arapi nisu ţenili niti su udavali svoje kćeri, osim za ljude čestite po 
djelima i  porijeklu; 

4. kada se pojavio islam, potvrdio je ovaj koncept, samo je bogobojaznost postavio 
kao prvu mjeru vrijednosti. Dakle, potvrdio je nuţnost odabira bračnog druga na 
osnovu islamskih vrijednosti radi samog potomstva, i to je princip koji je osnova 
do današnjeg dana; 

5. odabir imena jeste društvena i internacionalna mjera koja se ne ograničava samo 
na muslimane, svaki narod na Zemlji nadijeva svojoj djeci imena s lijepim 
značenjem, odnosno imena koja ukazuju na omiljene simbole, odnosno imena 
ljudi iz društva do kojih nam je stalo i koji su nam na neki način mili; 

6. Hašimije su udavali svoje kćerke za ljude od vjere i porijekla. Nije rijedak slučaj da 
su se vladari umiješali kako bi prekinuli brak ţene hašimijskog prijekla koja bi se 
udala za ljude koji joj nisu dostojni po navedena dva uzusa. Za to je dosta 
povijesnih primjera. 

 
Allaha molimo da se od ovog djela okoriste muslimani i da im omili istinu ma u čemu 

ona bila.  
 

Alija ibn Hamad et-Temimi 
22. dţumadel-evvel 1429. h. g. / 27. maj 2008. 

SHEMA  I 
 
 
 
 

TAZBINSKE VEZE IZMEĐU POSLANIKA I PRAVEDNIH 
HALIFA 

 
 
 
 

Na ovoj su shemi prikazane tazbinske veze između pravednih halifa i 
Poslanikove, s.a.v.s., porodice.  
 

Ebu Bekr es-Siddik, r.a., prvi je muškarac koji je primio islam; udao je svoju 
kćerku Aišu, r.a., za Allahovog Poslanika, s.a.v.s. Aiša je bila Poslanikova treća ţena, 
jedino je nju oţenio kao djevicu i bila je njegova najmlađa ţena i više je od ostalih majki 
pravovjernih prenijela hadisa, a često su se ashabi njoj obraćali i za fetve, pravna rješenja. 
Aiša, r.a., je preselila na ahiret 57. h. g., a devet je godina ţivjela s Allahovim  Poslanikom, 
s.a.v.s. 

 
Allah je Aišu, r.a., odabrao da Njegov miljenik, Allahov Poslanik, s.a.v.s., preseli 

na ahiret u njenom krilu, u danu koji je po rasporedu pripadao njoj. I, po sunnetu svih 
poslanika koji se ukopaju ondje gdje presele, Poslanik, s.a.v.s., ukopan je u njenoj sobi. 
Vjerovatno ove činjenice najbolje oslikavaju Aišinu bliskost Poslaniku, s.a.v.s., i njegovo 
zadovoljstvo njome. 
 

Dakle, Ebu Bekr, r.a., bio je u tazbinskoj vezi s Poslanikom, s.a.v.s., i bio mu je 
najbliskiji prijatelj, a bit će bliski i na onom svijetu jer je Ebu Bekr ukopan pored 
Poslanika, s.a.v.s. Sigurno je da Allah, dţ.š., ne bi dozvolio da pored Njegovog 
odabranika i miljenika bude ukopan osim neko ko je izuzetno privrţen islamu. 
 

Drugi velikan među ashabima, Omer el-Faruk, r.a., svoju je kćerku Hafsu, r.a., 
poznatu po mnoštvu posta i noćnog namaza, udao za Poslanika, s.a.v.s. To je bilo treće 
hidţretske godine, a ostala mu je supruga sve do njegove smrti. Hafsa je poznatao još kao 
povjerenica ummeta, jer je njoj bio dat na čuvanje Mushaf nakon što je naredbom Ebu 
Bekra, a.s., sakupljen u jedan svezak.  

 
Omer, r.a., inače je bio u Poslanikovoj, s.a.v.s., pratnji od početka islama do 

preseljenja na ahiret, a ostao je i bit će sve do proţivljenja svih stvorenja, pošto je i on 
ukopan kraj Poslanikovog mezara. I ova činjenica prestavlja nedvojben i svjetli dokaz o 
dubokoj vezi između njih dvojice. 

SHEMA  II 
 
 

POSLANIKOVE KĆERKE 
 

 
Ova se shema osvrće na povijesne podatke o kćerkama plemenitog Poslanika, 

s.a.v.s. Sve su one bile istinske vjernice i sve su učinile hidţru na putu dini-islama, i svima 
im je bila majka prvakinja svih ţena Hatidţa bint Huvejlid, r.a.  

 
Najstarija Poslanikova i Hatiţdina kćerka jeste Zejneba, r.a. Rodila se deset 

godina prije poslanstva. Bila je udata za Hatidţinog tetića Ebul-Asa ibn er-Rabiu, koji je 
poticao iz plemena Abdumenaf (jedan od Poslanikovih, s.a.v.s., amidţa po pradjedu). 
Ima li su dvoje djece: Aliju, koji je preselio dok je bio dijete, i Umamu, koja se udala za 
Aliju ibn Ebu Taliba, r.a., nakon smrti njegove supruge, tj. njene tetke Fatime, r.a. 

 
Druga Poslanikova, s.a.v.s., kćerka, prvakinja svih ţena, Ummu Rejhanetejn 

(majka dva bosiljka), majka Hasana i Husejna, bila je Fatima ez-Zehra, r.a. Rodila se prije 
poslanstva na godinu dana, a bila je najmlađa i najbolja Poslanikova, s.a.v.s., kćerka. Bila 
je supruga pravednog halife Alije ibn Ebi Taliba, r.a.: sklopili su brak druge hidţretske 
godine. Fatima je preselila na ahiret 11. h. g., šest mjeseci nakon Poslanikove, s.a.v.s., 
smrti. 

 
Poslanikova, s.a.v.s., kćerka Rukaja, r.a., rodila se sedam godina prije poslanstva. 

Bila je poznata i po tome što je dva puta učinila hidţru. Udala za pravednog halifu 
Osmana ibn Affana, r.a., nakon što se razvela od Ebu Lehebovog sina. Nakon što je 
učinila hidţru sa svojim muţem Osmanom, r.a., u Abesiniju (današnja Etijopija), rodila je 
sina Abdullaha, koji je preselio na ahiret dok je bio dijete. Njena druga hidţra s muţem 
Osmanom, r.a., bila je u Medinu, u kojoj je i preselila na ahiret, tokom bitke na Bedru, 
druge godine po Hidţri. 

 
Ummu Kulsum, r.a., jeste četvrta kćerka Allahovog Poslanika, s.a.v.s., koja se 

rodila prije poslanstva a poslije svoje sestre Rukajje. Učinila je hidţru u Medinu, gdje se 
udala za Osmana ibn Affana, r.a., nakon što je njena sestra Rukajja, r.a., preselila na 
ahiret. Nisu imali djece, a preselila je na ahiret 9. h. g. 

 
Sve Poslanikove, s.a.v.s., kćerke preselile su na ahiret za njegovog ţivota, osim 

Fatime, r.a., koja je preselila šest mjeseci poslije njegove smrti. Svi relevantni izvori 
jednoglasno kaţu da su spomenute kćerke uistinu Poslanikove, s.a.v.s., kćerke, one koje 
je Kur'an spomenuo u jednom ajetu riječima upućenim Allahovom Poslaniku: ”...tvoje 
kćerke...” I ovaj je ajet dokaz da je Poslanik, s.a.v.s., imao više kćerki, a ne samo jednu, a 
to je laţ koju pojedinci ţele plasirati među muslimane. Također, o Poslanikovim 
kćerkama svjedoči vjerodostojan sunnet i tako je ustanovljeno konsenzusom prve uleme.  

Za potkrijepu navedenih podataka koristili smo 27 različitih izvora koji 
ponaosob biljeţe navedene činjenice, a poimenično smo ih naveli u donjem dijelu sheme. 
Ovi naučni izvori, vjerujemo, dovoljni su da se pobiju glasine koje kaţu da je Fatima, r.a., 
jedina Poslanikova, s.a.v.s., kćerka, a da su ostale bile pastorke.  

SHEMA  III 
 
 

 
 

BLAGOSLOVLJENI BRAK IZMEĐU ALIJE R.A. I FATIME R.A. 
 
 
 
 

Na ovoj shemi, shodno mnogobrojnim izvorima (navedeni su na dnu sheme), 
prikazujemo kako su ashabi, r.a., doprinijeli sklapanju braka između Alije i Fatime, r.a. 
Nesumnjivo, njihove su geste odraz ljubavi i poštovanja, a ovdje ćemo naveste neke od 
njih: 

 
1. oni koji su Aliju, r.a., prvi podstakli da zaprosi Fatimu, r.a., jesu sljedeći ashabi: 

Ebu Bekr, Omer i Sa‘d ibn Muaz, nakon bitke na Bedru, 2. h. g.; 
 

2. Alija, r.a., kako se navodi u nekim izvorima, nije imao šta dati kao vjenčeni dar 
svojoj nevjesti, pa je Osman, r.a., učinio divan gest: kupio je od njega hutamijski 
pancir za četiri stotine dirhema i, kada je Alija primio novac, Osman mu je rekao: 
”Poklanjam ti ovaj pancir!” Sigurno je da nije bilo dostojanstvenijeg načina da se 
neko pomogne kako bi se oţenio, naročito što jer se od Osmana, r.a., nije mogao 
čuti nikakav prigovor ili uvreda; 

 
3. ensarije su, također, doprinijele ovom blagoslovljenom braku. Naime, Sa‘d ibn 

Muaz, r.a., zaklao je ovcu za svadbu, a nekoliko je ensarija donijeo kukuruzno 
brašno; 

 
4. a da bi upotpunili pomoć i podršku, ensarije su još nešto učinili. Harisa ibn en-

Numan el-Ensari, r.a., poklonio je Aliji i Fatimi, r.a., kuću koja je bila blizu kuće 
Allahovog Poslanika, s.a.v.s.;  

 
5. potom, mnogi su ashabi, prvi Ebu Bekr, r.a., poklonili mladencima potrebno za 

svadbu i pokućstvo.  
 

Dakle, nije bilo ništa što je trebalo da se ovo dvoje uzmu i skuće, a radilo se o 
mladoţenji i mladi koji su bili muhadţiri i koji su sve što su imali ostavili za sobom u 
Mekki, i ništa nije izostalo od onoga što je potrebno kako bi mogli nastaviti zajednički 
ţivot, a da im to ashabi nisu i učinili! 

Ovakve geste ashaba su nesumnjivo bile iz ţelje da zadobiju ljubav i naklonost 
Allahovog Poslanika, s.a.v.s. 

SHEMA  IV 
 
 
 

KOJA IMENA SU NADIJEVALI ALIJA I NJEGOVI SINOVI R.A. 
 
 
 

Rodoslovno stablo koje je prikazano na sljedećoj shemi vrijedi paţljivo 
pogledati.  

Alija, r.a., osim Hasana i Husejna imao je i sinove Omera, Ebu Bekra i Osmana, 
a posljednja dvojica bili su na Kerbeli i pali kao šehidi! Promislimo dobro o ovome! 

 
Alija je nadjenuo sinu ime Ebu Bekr (Ebu Bekr ibn Alija ibn Ebu Talib), i 

njegov sin Hasan nadjenuo je jednom sinu ime Ebu Bekr (Ebu Bekr ibn Hasan ibn Alija 
ibn Ebu Talib), a drugom Omer (Omer ibn Hasan), a Omerom (Omer ibn Husejn) 
nazvao je svoga sina i Husejn, drugi Alijin sin. Alija, r.a, također je imao sinove El-
Abbasa i Osmana, od supruge, njihove majke, Ummul-Benin el-Kilabijja. 

 
Alijin, r.a., sin Omer ibn Alija ibn Ebu Talib najduţe je ţivio od svih Alijinih 

sinova, a njegovi sinovi Osman, Ebu Bekr i El-Abbas pali su kao šehidi na Kerbeli. 
 
Dakle, imena najbliskijih Poslanikovih, s.a.v.s., ashaba: Ebu Bekr, Omer i 

Osman nadijevali su članovi Alijine porodice i njegovi potonji potomci više od šest 
generacija. Musa el-Kazim, koji je šesta generacija Alijinih, r.a., potomaka dvojci je svojih 
sinova nadjenuo imena Ebu Bekr i Omer. 

 
Naravno, mnogo je primjera gdje su pripadnici Ehli-bejta iskazivali svoje 

iskreno bratstvo i ljubav prema ashabima. Oni su znali kakvo poštovanje i koju veličinu 
zasluţuju ashabi, bili muhadţiri ili ensarije, a nadijevanje imena djeci jeste samo jedan 
oblik njihove ljubavi prema ashabima. Znali su da je to ustvari i revanš za prijeteljstvo 
njihovog djeda, plemenitog Poslanika, s.a.v.s., kojem su ashabi bili najbliskiji prijatelji. 

 
Navest ćemo još neke primjere. Dţafer es-Sadik nadjenuo je svojoj kćerki ime 

Aiša, također i Musa el-Kazim, Alija er-Rida i Alija el-Hadi! Svi su oni potomci Alije ibn 
Ebu Taliba, r.a., a El-Hadi je deveta generacija nakon njega. Dakle, nadijevnjem imena 
Aiša samo su dokazivali svoju ljubav prema majki pravovjernih, Poslanikovoj supruzi 
Aiši, r.a. 

 
Postoji još mnogobrojne rodbinske veze i mnoga imena koja su spomenuta u 

navedenim knjigama, a koja svjedoče p iskrenoj ljubavi i bratstvu koje je vladalo između 
Ehli-bejta i ashaba. Ovakvim se naučnim činjenicama najbolje moţe odgovoriti 
zlonamjernim orijentalistima i smutljivcima koji su ţeljeli muslimane zaraziti klevetama da 
su veze između Ehli-bejta i ashaba bile zasnovane na mrţnji i neprijateljstvu. A Allah zna 
da to nije istina. 

SHEMA  V 
 

TAZBINSKA VEZA IZMEĐU POSLANIKOVE S.A.V.S. I EBU 
BEKROVE R.A. PORODICE 

 
Na shemi koja slijedi predstavljeno je šest tazbinskih veza između Poslanikove 

s.a.v.s. i Ebu Bekrove, r.a., porodice.  
Naravno, prikazan je i časni brak između Muhammeda, s.a.v.s., Ebu Bekrove 

kćerke Aiše, r.a., koji je sklopljen godinu prije Hidţre, a tri godine kasnije, Poslanik ju je 
doveo kući. Brak je trajao sve do Poslanikove, s.a.v.s., smrti, kao što je prethodno 
kazano. Međutim, veze između između ove dvije porodice tu ne završavaju.  

Poslanikov, s.a.v.s., miljenik, unuk Hasan (u nekim se izvorima navodi da je 
Husejn) oţenio Ebu Bekrovu, r.a., unuku Hafsu bint Abdurrahman. Ovako je navedeno 
u djelu Ensabul-ešraf, 1/381, autora El-Belazirija, i u djelu El-Mehber, str. 448, autora Ibn 
Habiba. 

Hasanov, r.a., unuk Musa el-Dţu’un ibn Abdullah el-Mehd ibn el-Hasan el-
Musenna oţenio se Ummu Selemom, koja je bila direktni potomak Ebu Bekra, r.a., 
kćerkom Muhammeda ibn Talhe ibn Abdullaha ibn Abdurrahmana ibn Ebu Bekra, r.a. 
Ovako je navedeno, između ostalih, u djelima: Ensabul-ešraf, 407/1, Nesebu Kurejš, 1/20, 
El-Fahri fi ensabit-talibin, 36/1, i Umdetut-talib, str. 113. 

I Husejnova, r.a., bliţa porodica imala je tazbinske veze s Ebu Bekrovom, r.a., 
tako se Husejnov unuk Muhammed el-Bakir ibn Zejnulabidin oţenio Ummu Fervov bint 
el-Kasim ibn Muhammed, dakle Ebu Bekrovu praunuku. Brak je sklopljen oko 80. 
hidţretske godine, a imali su jednog sina, poznatog imama Dţafera es-Sadika. I ovo 
navode svi izvori bez izuzetka. 

Također, praunuk Husejnovog sina Zejnulabidina Ishak ibn Abdullah ibn Alija 
ibn Zejnulabidin oţenio se praunukom El-Kasima el-Fekiha, Ebu Bekrovog, r.a., unuka. 
Bilo joj je ime Kelsem bint Ismail ibn Abdurrahman ibn El-Kasim ibn Muhammed ibn 
Ebu Bekr. Ovo se navodi u djelu Nesebu Kurejš, 1/24. 

Iz porodice Dţafera et-Tajjara, sina Ebu Talibova, njegov unuk Ishak ibn 
Abdullah ibn Dţafer ibn Ebu Talib oţenio se Ummu Hakimom bint el-Kasim ibn 
Muhammed ibn Ebu Bekr, dakle Ebu Bekrovu, r.a., praunuku, i sestru Ummu Ferve 
(majka Dţafera es-Sadika). Ummu Hakim je, dakle, bila rođena sestra Dţaferove majke. 
Između ostalih, ovo je zabiljeţeno u djelu Eš-Šedžeretul-mubareka, autora Fahra er-Razija. 

Navedni podaci ukazuju nam na slijedeće bitne činjenice: 
 

1.Većina tazbinskih veza nastala je nakon Ebu Bekrove, r.a., smrti, tako da je 
sigurno da nisu nastale zbog kakvih materijalnih koristi ili političkih razloga. Osnovni su 
razlozi bili ljubav i poštovanje koji su vladali između dvije plemenite porodice; 

2.Svi muškarci ţenike bili su iz Poslanikove, s.a.v.s., porodice, a nevjeste iz Ebu 
Bekrove, r.a. Poznato je da prošnja prvenstveno dolazi od strane muškaraca, tako da je 
očigledno postojala ţelja kod članova Poslanikove, s.a.v.s., porodice da se tazbinom veţu 
s Ebu Bekrovom, r.a.;  

3.Tazbinskih su veze ostale i nanovo se uspostavljale i nakon različitih događaja 
poput slučaja Es-Sekif, Bitke na Siffinu, Bitke oko deve, Bitke na Kerbeli itd. To jasno 
dokazuje kako je prevladalo jednistvo ummeta i da su prevaziđeni nesporazumi, a 
posebno se u tome istako Ehli-bejt, čiji su članovi bili među najvećim zagovornicima 
jedinstva muslimana. Inače, postoji mnogo povijesnih neistina koje su ubacivane da bi se 
izmislilo ili uveličalo neprijateljstvo između muslimana, kako u doba Poslanika, s.a.v.s., 
tako i u doba pravednih halifa. Veličanjem smutnji i nesporazuma jasno se ciljalo 
razjedinjavati i slabiti ummet.  

SHEMA  VI 
 
 
 

EBU BEKROV R.A. DVOSTRUKI POTOMAK 
 
 

 
Nemojte da vas začude sljedeće istiniti podaci!   
 
Husejnov praunuk imam Dţafer es-Sadik, sin Muhammedov, sin Alije ibn el-

Husejna, sin Alije ibn Ebu Taliba, r.a., ponosi se svojim djedom Ebu Bekrom, r.a.: ”Ebu 
Bekr me rodio dva puta!”, dakle potomak je Ebu Bekra s dvije strane, i očeve i majčine.  

 
Majka mu je Ummu Ferva, kćerka najboljeg poznavaoca fikha u Medini, El-

Kasima ibn Muhammeda ibn Ebu Bekra es-Siddika, r.a. I to je njegovo prvo porijeklo. 
 
Njegova nana, dakle majka njegove majke Ummu Ferve bila je Esma bint 

Abdurrahman ibn Ebu Bekr es-Siddik, r.a. A ovo je njegovo drugo porijeklo – oba su od 
Ebu Bekra, r.a. 

Ovdje se valja zapitati: da li bi se imam Dţafer es-Sadik ponosio nekim ko to po 
privrţenosti vjeri i vrijednostima ne zasluţuje?! 

 
I zbog čega se njegov otac El-Bakir oţenio njegovom majkom Ummu Fervom?! 

Njihov je brak nastao sedamdesetak godina nakon Ebu Bekrovog, r.a., preseljenja na 
ahiret, dakle, sigurno se u ovom braku nije radilo ni o kakvim materijalnim ni političkim 
interesima. 

 
Ljubav i iskrenost i poštovanje spojile su ovaj plemeniti par, a takav jedan 

blagoslovljen brak urodio je divnim plodom – imamom i velikanom Dţaferom es-
Sadikom. 

 
Imam Dţafer inače je prenosilac hadisâ, a od njega su zabiljeţene mnoga 

predanja u vjerodostojnim zbirkama hadisa. Od njega su prihvatali i predanja biljeţili 
Buhari, Muslim, Ebu Davud, Nesai, Tirmizi i Ibn Madţa. Također, poznat je po 
poznavanju fikha i općenito islamskih znanosti. 

 
A kako da ne bude, kada mu je otac poznati učenjak El-Bakir, a dajdţa mu 

medinski fakih El-Kasim ibn Muhammed. Rodio se, ţivio i na ahiret preselio u gradu 
Allahovog Poslanika, s.a.v.s., Medini, izvoru znanja i sunneta. 

SHEMA  VII 
 
 
 

TAZBINSKE VEZE IZMEĐU POSLANIKOVE S.A.V.S. I 
OMEROVE R.A. PORODICE 

 
 
 

Knjige povijesti i biografija biljeţe tri tazbinske veze između Poslanikove, 
s.a.v.s., i Omerove, r.a., porodice. Naravno, najpoznatija je bračna veza između 
Allahovog Poslanika, s.a.v.s., i Omerove, r.a., kćerke Hafse, r.a. Ovaj je brak sklopljen 3. 
hidţretske godine, nakon što je Hafsin, r.a., muţ preselio u bitci na Bedru. 

 
Druga, ništa manje poznata tazbinska veza, bila je između Omera ibn Hattaba, 

r.a., i Poslanikove, s.a.v.s., unuke, Alijine i Fatimine, r.a., kćerke Ummu Kulsum. Ona je 
rođena za Poslanikova, s.a.v.s., ţivota, a udala se za Omera, r.a., oko 20. h. g. (Vidi 
shemu: Ja sam potomak dvojice halifa). 

 
Zabiljeţeno je da je rekla, kada je čula da joj je poginuo otac Alija ibn Ebu Talib, 

r.a.: ”Šta mi se ovo dešava u rani sabah?!” Naime, i njen muţ Omer i otac joj Alija ubijeni 
su za vrijeme sabah-namaza. Omera, r.a., ubio je medţusija Ebu Lulu, prišavši mu iza 
leđa dok je predvodio sabah-namaz, a oca joj je, također, za vrijeme sabah-namaza ubio 
Abdurrahman ibn Muldţem. A Allah je odredio da i ona i njen sin Zejd ibn Omer umru 
u vrijeme sabah-namaza: preselili su na ahiret u isto vrijeme tako da se ne zna ko je prije a 
oko poslije preselio. Ovako je, između ostalih, zabiljţeno u sljedećim djelima: Rijadul-
mesail, 12/664, autora Tabtabaija, Mustanadš-šiia, 19/452, autora En-Nurakija, i Tarih 
Dimešk, u biografiji Alije ibn Ebu Taliba. 

 
Alijina, r.a., kćerka Ummu Kulsum, nakon što je Omer ibn El-Hattab preselio 

kao šehid, udala se za Avfa ibn Dţafera ibn Ebu Taliba, ali nije dugo ţivjela s njim – 
umro je, pa se njome oţenio njegov brat Muhammed. Međutim, i on je brzo umro, pa se 
udala za njegovog brata Abdullaha ibn Dţafer, a onda je, kao njegova supruga, preselila 
na ahiret. Dok je s njim ţivjela znala je reći: ”Stid me je Esme bint Umejs: dva njezina 
sina umrli su kao moji muţevi, strah me je za trećeg.” Ummu Kulsum je, ipak, umrla dok 
je bila supruga trećeg Esminog sina, a nije imala djece ni s jednim od njih. Ovako biljeţi 
Ibn Hadţer u djelu El-Isaba, u biografiji Ummu Kulsum. 

 
Treća tazbinska veza nastala je u petoj generaciji, između Husejnovog, r.a., 

unuka kojem je također bilo ime Husejn ibn Alija ibn Alija ibn Husejn ibn Alija ibn Ebu 
Talib, i unuke Omerovog, r.a., sina Abdullaha, r.a., koja se zvala Dţuvejrijja bint Halid 
ibn Ebu Bekr ibn Abdullaha ibn Omer, r.a. I ovom bračnom vezom samo je potvđena 
ljubav, bliskost i poštovanje koje je vladalo između njihovih očeva, plemenitih ashaba 
Omera, r.a., i Alije, r.a. 

SHEMA  VIII 
 
 
 

POTOMAK DVOJICE HALIFA 
 
 

 
Zejd ibn Omer ibn Hattab uvijek se ponosio svojim porijeklom, jer on je bio sin 

halife Omera, r.a., i unuk halife Alije, r.a., i Poslanikove kćerke Fatime, r.a. Zato je često 
znao govoriti: ”Ja sam potomak dvojice halifa.” Njegova majka, kao što je prethodno 
kazano, bila je Alijina i Fatimina kćerka Ummu Kulsum. 

 
El-Hakim biljeţi preko svog lanca prenosilaca od Dţafera ibn Muhammeda es-

Sadika, koji prenosi od svog oca El-Bakira, da je Omer ibn Hattab, r.a., od Alije, r.a., 
prosio njegovu kćerku Ummu Kulsum: ”Udaj je za mene!”, a Alija, r.a., odgovorio mu je: 
”Čuvam je za svog bratića Dţafera.” Omer mu na to reče: ”Udaj je za mene! Tako mi 
Allaha, niko je ne ţeli za ţenu kao što je ja ţelim!” Tako se Alija, r.a., sloţi i udade je za 
Omera. Omer je zatim otišao muhadţirima i rekao: ”Hoćete li mi čestitati?” ”Na čemu, 
vladaru pravovjernih!!”, upitali su.  On odgovori: ”Na ţenidbi s Ummu Kulsum, Alijinom 
i Fatiminom kćerkom, Poslanikovom, s.a.v.s., unukom. Zaista sam čuo Allahovog 
Poslanika, s.a.v.s., da kaţe: ’Svaka veza i svako porijeklo bit će pokidano na Sudnjem 
danu, osim moje veze i mog porijekla’, pa sam ţelio da između mene i Allahovog 
Poslanika, s.a.v.s., bude veza i rod.” 

 
Omer i Ummu Kulsum dobili su dvoje djece, Zejda i Rukaju, međutim, Zajd 

nije dugo poţivio. Ustvari, ubijen je u jednoj svađi koja se desila između dvije familije  
njegovih amidţa Benu Adijja. Otišao ih je pomiriti, ali ga neko, ne zna se ko, nehotice 
udari po glavi i nedugo zatim preseli na ahiret. I njegova majka Ummu Kulsum, r.a., 
preselila je kad i on. 

 
Dţenazu mu je klanjao njegov brat Abdullah ibn Omer, r.a. Na dţenazi su, 

između ostalih, bili njegove daidţe Hasan i Husejn, r.a. Bilo je to 45. hidţretske godine. 
Ovako je navedeno i u djelu Tarih Dimešk, autora Ibn Asakira, u biografiji Zejda ibn 
Omera. 

 
Omerova i Ummu Kulsumina kćerka Rukaja udala se za Ibrahima ibn Neima 

ibn en-Nehhama, pripadnika plemena Benu Adijja.  (Podatak je preuzet iz djela: El-Isabe, 
autora Ibn Hadţera, iz poglavlja o biografiji Ibrahima ibn Neima en-Nehhama.) 

SHEMA  X 
 
 
 

OSMAN R.A. PRIPADA POSLANIKOVOJ PORODICI 
 
 
 

Osman, r.a., bio je vođa pravovjernih, treći pravedni halifa, i jedan od deseterice 
kojima je obećan Dţennet. I kao što je poznato, bio je jedan od prvih koji su prihvatili 
islam i koji je učinio dvije hidţre, prvo u Abesiniju, a poslije u Medinu. Bio je prvak u 
dţahilijjetu i prvak u islamu, a radi njega je učinjena prisega Allaovom Poslaniku, s.a.v.s., 
ispod drveta, tzv. prisega Er-Ridvan. Naravno, njegove su zasluge mnogobrojne i velike, 
teško ih je pobrojati i opisati. 
 
 
Osman, r.a., pripadao je Ehli-bejtu na osnovu četiri veze: 

 
1. bio je sin amidţe Allahovog Poslanika, s.a.v.s., veţući se s njim po Abdumanafu 

ibn Kusaju, Poslanikovom, s.a.v.s., šukundjedu. Abdumenaf je, naime, Osmanu, 
r.a., također bio jedan od prapradjedova, jer Osman je sin Affanov, a on sin 
Ebul-Asov, a on sin Umejjin, a on sin Abduššemsov, a ovaj sin Abdumanafov; 
 
 

2. druga Osmanova veza s Poslanikom, s.a.v.s., bila je po njegovoj majci Ervi bint 
Kurajz. Ervina majka, odnosno Osmanova nana, bila je El-Bejda bint 
Abdulmuttalib, sestra Poslanikovog oca Abdullaha. Štaviše, Osmanova nana i 
Poslanikov otac bili su blizanci; 
 
 

3. zasigurno, najplemenitija veza i čast kojoj nema ravne bila je bračna veza s 
Poslanikovom, s.a.v.s., kćerkom Rukajom, r.a. Uzeli su se prije Hidţre, pa su 
zajedno iselili u Abesiniju, a kasnije u Medinu. Osman, r.a., ostao je s njom da je 
njeguje i pazi dok je bolovala ospice, tokom bitke na Bedru, po Poslanikovom, 
s.a.v.s., upustvu, a od te je bolesti ubrzo i preselila na ahiret; 
 
 

4. kada je Rukajja, r.a., preselila na ahiret, Allahov Poslanik, s.a.v.s., oţenio je 
Osmana, r.a.,  svojom drugom kćerkom koja se zvala Ummu Kulsum, r.a. Ţivjeli 
su zajedno sve do njene smrti, 9. hidţretske godine.  

 
 
Naravno, između Osmanove, r.a., porodice i članova Ehli-bejta, r.a., bilo je mnogo 

drugih tazbinskih veza, a neke ćemo i navesti. 

SHEMA  XI 
 
 
 
 

TAZBINSKE VEZE IZMEĐU POSLANIKOVE S.A.V.S. I 
OSMANOVE R.A. PORODICE 

 
 
 
 

U ovom poglavlju navest ćemo osam tazbinskih veza između Poslanikove, s.a.v.s., i 
Osmanove, r.a., porodice. Ovdje valja primijetiti nekoliko ključni stvari: 

 
1. postojanje neposredne rodbinske veze između Osmana, r.a., i njegove porodice sa 

porodicom Allahovog Poslanika, s.a.v.s., i to preko Poslanikovog šukundjeda 
Abdumenafa, koji je bio jedan od Osmanovih pradjedova; 
 
 

2. činjenica da je Poslanik, s.a.v.s., udao za Osmana svoje dvije kćerke, prvo Rukajju, 
a kada je ona preselila, Ummu Kulsum; 
 
 

3. tazbinske se veze između dvije porodice nisu prekidale punih pet generaciji, od 
Osmana, preko njegovih sinova Abana i Amra, pa preko unuka Mervana, 
Abdullaha i Zejda, i sve do njihovih unuka; 
 
 

4. iz Hasanovog, r.a., doma dvoje je bilo u tazbinskoj vezi s nekim iz Osmanove, 
r.a., porodice, a iz iz Husejnove, r.a., bilo ih je troje. 

 
Opće je poznato da brak zbliţava porodice, učvršćuje njihove veze i pojačava 

društvene odnose, a ta veza jača jačanjem odnosa. Mnogobrojne tazbinske veze koje su 
se gradile tokom generacija sigurno su plod Vjerovjesnikove, s.a.v.s., pedagogije koju su 
vjerodostojno prenijeli članovi Ehli-bejta i ashabi.  

Sigurno je da onaj koji drţi do svoje vjere ne bi prihvatio tazbinu u čiji islam sumnja, 
ili sumnja da su mu prijatelji, ili da im ne vjeruje. 

Ako to ne bi prihvatili obični vjernici, kako neko moţe takvo što spočitavati 
ashabima i Ehli-bejtu, a oni su bili najbriţniji u čuvanju vjere!? 

SHEMA  XII 
 
 
 

TAZBINSKA VEZA IZMEĐU POSLANIKOVE S.A.V.S. 
PORODICE I SINOVA NJEGOVIH AMIDŽA 

 
 
 

Shema koja je pred nama izuzetno je opširna i kracta podacima, mada su izostavljeni 
podaci o vezama s Osmanove, r.a., strane jer se to nalazi u posebnoj shemi. Ovdje valja 
izdvojiti nekoliko činjenica: 

 
1. Vjerovjesnikova, s.a.v.s., porodica nije bila izdvojena iz društva, naprotiv, 

mnogobrojne tazbinske veze kroz generacije upravo govore da su bili povezani sa 
mnogim porodicama; 
 
 

2. tri su se Poslanikove, s.a.v.s., kćerke udale za Kurejšije; 
 
 

3. između Poslanikove i drugih porodica postoji niz tazbinskih veza, tako s 
Osmanovom ih ima osam, s porodicom Mervana ibn el-Hakema čest i s 
porodicom Ebi Sufjana, r.a., četiri; 
 
 

4. porodica Alije ibn Ebu Taliba, r.a., ima trinaest tazbinskih veza sa drugim 
porodicama; 
 
 

5. većina svih tazbinskih veza nastala je nakon sukoba koji se se desili među 
muslimanima,  poslije Bitke na Seffinu, Bitka oko deve i Bitke na Kerbeli; 
 

6. između Poslanikove, s.a.v.s., i Ebu Sufjanove, r.a., porodice bilo je četiri tazbinske 
veze od kojih je najčasniji brak između Allahovog Poslanika, s.a.v.s., i Ummu 
Habibe, Ebu Sufjanove kćerke. Ona je Poslaniku, s.a.v.s., ujedno bila najbliţa 
ţena po rodu. 

SHEMA  XIII 
 
 

ZUBEJR R.A. PRIPADA EHLI-BEJTU 
 
 

Zubejr ibn el-Avvam ibn Huvejlid ibn Asad ibn Abduluzza ibn Kusajj ibn Kilab 
el-Kureši el-Esedijj, nosio je nadimak Ebu Abdullah, bio je jedan od bliskih Poslanikovih, 
s.a.v.s., pomagača.  

Inače, on je sin Poslanikove, s.a.v.s., tetke Safije bint Abdulmuttalib, r.a., i jedan 
od deseterice kojima je obećan Dţennet. Također, jedan je od šesterice članova Šure. 
Njegova majka ga je prozvala Ebut-Tahir (Čisto srce), po imenu njenog brata Zubejra ibn 
Abdulmuttaliba Ebut-Tahira, a zvali su ga često i Ebu Abdullah, po njegovom sinu. 
Primio je islam kada je imao dvanaest godina, a u nekim izvorima se navodi da je imao 
osam godina.  

Inače, rodbinski je vezan s Vjerovjesnikom, s.a.v.s., s nekoliko strana: 
 

1. rod su po četvrtom Poslanikovom, s.a.v.s., pradjedu Kusajju ibn Kilabu; 
 

2. Zubejrova majka Safijja bint Abdulmuttalib ibn Hašim el-Kureši el-Hašimi, r.a., 
sestra je Poslanikovog, s.a.v.s., oca i amidţe Hamze, r.a., a njena je majka bila 
Haleta bint Vehb, sestra Poslanikove, s.a.v.s., majke. Safijjin muţ bio je El-Haris 
ibn Harb ibn Umejja, a poslije njegove smrti udala se za El-Avvama ibn 
Huvejlida ibn Eseda ibn Abduluzzaa, te mu je rodila sinove Zubejra i Es-Saiba. 
Poslije je primila islam, a hidţru je učinila sa sinom Zubejrom.  Ţivjela je sve do 
Omerove r.a. hilafeta; 

 
3. njegova tetka s očeve strane jeste Hatidţa bint Huvejlid, majka pravovjernih i 

prvakinja svih ţena, r.a., te prva ţena koja je primila islam; 
 

4. Poslanikova, s.a.v.s., kćerka Fatima, r.a., tetična mu je po ocu.  
 

Zbog toga, s pravom kaţemo: Zubejr pripada Ehli-bejtu.  

SHEMA  XIV 
 
 
 

TAZBINSKE VEZE IZMEĐU ALIJINE R.A. I ZUBEJROVE R.A. 
PORODICE 

 
 
 

Koliko je bila ukorijenjena ljubav između Ehli-bejta i ashaba najboje će pokazati 
shema koja je pred nama. Radi se o bračnim vezama između porodice Alije ibn Ebu 
Taliba, r.a., i porodice Zubejra ibn el-Avvama, koje odlikuju nekoliko znamenitih 
činjenica: 

 
1. sve tazbinske veze, a one su između ove dvije porodice zaista mnogobrojne, 

nastale su poslije Bitke oko deve, koja se odigrala 36. h. g. Ovo nam nedvojbeno i 
jasno kazuje da je sukob koji se desio među muslimanima bio kratkotrajan i da 
nije narušio ljubav i poštovanje među njima. Kroz ovu činjenicu također se mogu 
vidjeti insinuacije nemalog broja orijentalista koji su pisali o nezajaţljivoj mrţnji i 
stalnim svađama između muslimana; 
 
 

2. četrnaest je brakova sklopljeno između članova ove dvije porodice u periodu od 
jednog stoljeća, odnosno za šest generacija; 
 
 

3. Hasanova porodica imala je šest tazbinskih veza sa Zubejrovom. Hasanove dvije 
kćerke, Rukaja i Nefisa, dva unuka i unuka Melika. Hasanov unuk Abdullah 
(poznat pod nadimkom En-Nefs ez-Zekijja) imao je dvostruku tazbinsku vezu 
Zubejrovom porodicom; 
 
 

4. između Husejnove, r.a., i Zubejrove, r.a., porodice skopljeno je šest brakova, pet 
se muškaraca od unučadi Alije ibn Husejna oţenilo, a Husejnova kćerka Sukejna 
udala se za člana Zubejrove porodice; 
 
 

5. iz doma Zubejrovog, r.a., sina Musaba sklopljeno je pet tazbinskih veza sa 
članovima Alijine, r.a., porodice. 

SHEMA  XV 
 
 

TAZBINSKE VEZE IZMEĐU ALIJINE R.A. I TALHINE R.A. 
PORODICE 

 
 

Podaci na ovoj shemi predstavljaju dodatni dokaz, ako je on još uvijek potreban, 
a koji pokazuje koliko je izmišljanja i laţi izrečeno o Bici oko deve i navodnoj mrţnji i 
preziru koji je zavladao među muslimanima. Nemoguće je da je između porodica Ehli-
bejta i ashaba postojala mrţnja i netrpeljivost, kao što to neki insinuiraju, a da su 
međusobno ţenili i udavali svoje kćeri jedni za druge. Vidjeli smo koliko je brakova 
sklopljeno između Ehli-bejta i članova Ebu Bekrove, Omerove, Osmanove i Zubejrove 
porodice. Ovdje ćemo spomenuti bračne veze između Ehli-bejta i Talhine, r.a., porodice 
i potomaka. 

 
Talha je bio bliski Poslanikov, s.a.v.s., ashab. Sin je Ubejdullaha ibn Osmana ibn 

Amra ibn Ka‘ba ibn Sa‘da ibn Tejma ibn Murre ibn Ka‘ba ibn Lu’eja ibn Galiba el-
Kurešija et-Temimija, a poznat je i po nadimku Ebu Muhammed. On je jedan od 
deseterice kojima je obećan Dţennet i među prvih osam ljudi koji su primili islam. 
Također, jedan je od peterice koje je Ebu Bekr pozvao u islam i jedan od šesterice 
članova Šure. Naravno, većini je poznata njegova čast i prednost dini-islamu i odanost 
Poslaniku, s.a.v.s. Zato ćemo s ove sheme izdvojiti nekoliko podataka: 
  

1. Alijin, r.a., sin Hasan, r.a., bio je oţenjen Talhinom, r.a., kćerkom Ummu Ishak, i 
ona mu je rodila sina (nadjenuli su mu ime Hasan); 

2. kada je Hasan, r.a., preselio na ahiret, Talhinom, r.a., kćerkom oţenio se Husejn, 
tako mu je brat Hasan ostavio u oporuci. Ummu Ishak je Husejnu, r.a., rodila 
Fatimu es-Sugra, tj. Fatimu Mlađu; 

3. poznato je da su i Hasan i Husejn sudjelovali u bici u kojoj je Talha bio na 
suprotnoj strani. Dakle, zašto bi oni vjenčavali ţene iz Talhine porodice, tačnije 
njegovu rođenu kćerku, kada bi Bitka oko deve i stanje poslije nje bili onakvog 
karaktera kako zlonamjerni orijentalisti i njihovi sljedbenici ţele predstaviti?! 
Očigledno je nekome bilo stalo da se iskrivi slika povijesti kako bi se postigli 
određeni ciljevi; 

4. Hasanov, r.a., unuk Abdullah el-Mehd ibn el-Hasan ibn Hasan ibn Alija ibn Ebu 
Talib, i Alijin, r.a., unuk Avn ibn Muhammed ibn Alija ibn Ebu Talib bili su 
oţenjeni Hafsom bint Imran ibn Ibrahim ibn Muhammed ibn Talha, dakle 
unukom Talhinog, r.a., unuka.  Abdullah se njome oţenio nakon što je Avn pao 
kao šehid, kao i njegov otac, u Bici oko deve; 

5. Husejnova, r.a., unuka Abda bint Alija ibn Husejn udala se za Talhinog, r.a., 
unuka Nuha ibn Ibrahima ibn Muhammeda ibn Talhu. A Abda je bila El-
Bakirova sestra i Es-Sadikova tetka s očeve strane. Otac joj je bio poznati imam 
Alija Zejnulabidin. 

 
 Valja primijetiti da ovakvi podaci samo ukazuju i potvrđuju da je jedinstvo 
ummeta bilo glavni cilj kojem su teţili i za koji su se ţrtvovali članovi Ehli-bejta i ashabi, 
pored ljubavi i poštivanja koje je vladalo među njima. 

SHEMA  XVI 
 
 

TAZBINSKE VEZE HUSEJNA R.A. SA SINOVIMA ASHABA 
 
 
 

Husejn, r.a., i njegovi sinovi i kćeri, kao i sinovi njihovih amidţa, bez izuzetka 
sudjelovali su u Bici na Kerbeli. Tu su bili, između ostalih, sin mu Alija ibn Husejn i dvije 
kćerke, Fatima i Sukejna. Husejn, r.a., na Kerbeli je pao kao šehid, a spomenut ćemo 
ovdje još neke vaţne činjenice: 

 
1. El-Hasan el-Musenna ibn Hasan ibn Alija ibn Ebu Talib, r.a., sudjelovao je u Bici 

na Kerbeli i zadobio mnoge rane;  
2. njegova ţena Fatima, Husejnova, r.a., kćerka, rodila mu je tri sina, El-Hasana el-

Musellesa, Abdullaha el-Mehda i Ibrahima el-Gamra, i svi su bili velikani i prvaci 
među muslimanima. A od ţenske djece imali su Zejnebu, koja se udala za 
umajavečkog halifu Velida ibn Abdulmelika, i Ummu Kulsum, koja se udala za 
daidţića Muhammeda el-Bakira; 

3. kada je El-Hasan el-Musenna preselio na ahiret, oko 97. hidţretske godine, 
Fatimom se oţenio Abdullah ibn Amr ibn Osman ibn Affan, poznat po nadimku 
El-Mutrif. Imali su sina Muhammeda ed-Dibadţa i jednu kćerku; 

4. druga Husejnova, r.a, kćerka, Sukejna, prvo je bila udata za Abdullaha ibn Hasana 
ibn Aliju ibn Ebu Taliba, koji je bio poznat, prema nekim izvorima, po nadimku 
El-Kasim, a po sinu su ga zvali Ebu Bekr. On je zajedno sa svojim bliskim 
rođacima pao kao šehid u bici Et-Teffa; 

5. Sukejna se nakon Abdullahove pogibije udala za Musaba ibn Zubejra ibn e-
Avvama i rodila mu je kćerku Fatimu; 

6. nakon Musabove pogibije, 71. hidţretske godine, ona se udala za Abdullaha ibn 
Osmana ibn Abdullaha ibn Hakima ibn Hizama i rodila mu je sinove Osmana, 
zvanog Karin, i Hakima, te kćerku Rebihu; 

7. kada je Musab umro, njome se oţenio Zejd ibn Amr ibn Osman ibn Affan; 
8. kada je umro Zejd, njome se oţenio Ibrahim ibn Abdurrahman ibn Avf, ali nisu 

dugo ostali zajedno, razveli su se za nešto više od tri mjeseca; 
9. poslije toga, udala se za El-Esbaga ibn Abdulaziza ibn Mervana ibn el-Hekema, 

brata pravednoga halife Omera ibn Abdulaziza. 
  

Sukejnin brat Alija ibn Husejn, r.a., bio je njen staratelj (velij), i njega se pitalo 
prilikom sklapanja braka. Dakle, cijela je porodica bila saglasna da se tazbinski veţu s 
drugim porodicama. Prva dvojica Sukejninih muţeva poginuli su mladi, treći i četvrti 
umrli su, a od petog se razvela. Ovi brakovi ustvari ukazuju koliko je poštovanja i 
bliskosti bilo između porodica Ehli-bejta i porodica ashaba, jer i Fatimini i Sukejnini 
muţevi bili su potomci ashaba, u prvom redu Osmanovi, Zubejrovi i potomci 
Abdurrahmana ibn Avfa, r.a. 

SHEMA  XVII 

 
 
 

MUHAMMED EL-BAKIR R.A. 
 
 
 

Imam i prvak Ebu Dţafer Muhammed ibn Alija ibn Husejn ibn Alija ibn Ebu 
Talib ţivio je u Medini, a otac mu je bio poznati Zejnulabidin. Rođen je 56. hidţretske 
godine, a prozvan je imenom El-Bakir (onaj koji proniče u srţ) zbog rada i istraţivanja na 
polju nauke. 
 

Najpoznatijih i najbolji njegovi učitelji bili su časni ashabi, poput Dţabira ibn 
Abdullaha el-Ensarije, Enesa ibn Malika, Ebu Seida el-Hudrija, Abdullaha ibn Omera, 
Abdullaha ibn Abbasa, r.a., itd. I ovo je samo jedan od svijetlih primjer druţenja, 
povjerenja i bliskih veza koje su postojale između Ehli-bejta i ashaba. 

 
El-Bakir je prenio 244 hadisa koji su navedeni u kapitalnim djelima o hadisu 

Allahovog Poslanika, s.a.v.s., ne računajući knjige tefsira, sire i dr. 
 

El-Bakir je inače bio tazbinski vezan s porodicom Ebu Bekra es-Siddika, r.a. 
Naime, bio je oţenjen Ummu Fervom bint el-Kasim ibn Muhammed ibn Ebu Bekr es-
Seddik, r.a., Imali su sina, poznatog alima i imama Dţafera es-Sadika. El-Bakir je, dakle, 
samo slijedio stope svog djeda, Allahovog Poslanik, s.a.v.s., koji je bio oţenjen Ebu 
Bekrovom, r.a., kćerkom Aišom r.a., i amidţu njegovog oca Hasana ibn Alije, koji je bio 
oţenjen Ebu Bekrovom, r.a., unukom Hafsom bint Abdurrahman ibn Ebu Bekr, kao i 
svoga bratića Ishaka ibn Abdullaha ibn Aliju ibn Husejna, koji je također bio oţenjen iz 
Ebu Bekrovog, r.a., doma. Ove dvije porodice vezivali su iskrena ljubav i bratsvo. 
 

Na kraju ćemo spomenuti predanje koje El-Erbeli prenosi od samog El-Bakira, 
kada ga je upitao o ukrasu na njegovoj sablji, pa je rekao: ”Neka ga, i Ebu Bekr es-Siddik 
ukrasio je svoju sablju!” El-Erbeli ga upita: ”Zar ga nazivaš  Es-Siddik (iskreni)?”, a on 
poskoči jedan korak prema kibli, zatim odgovori: ”Sigurno, on je Es-Siddik!”, ponovio je 
to tri puta i dodao: ”Neka Allah onoga ko ga ne zove Es-Seddik učini neiskrenim na 
dunjaluku i na ahiretu!” (Preuzeto iz djela Kešful-gumma, 2/360.) 

SHEMA  XVIII 

 
 
 

UNUKA ČETVERICE PRAVEDNIH HALIFA, TALHE I 
ZUBEJRA – HAFSA BINT MUHAMMED ED-DIBADŽ 

 
 
 

Povijest svjedoči da su preko 150 godina vladale bratske i iskrene veze između 
potomaka Ehli-bejta i ashaba. U sljedećoj ćemo shemi prikazati nekoliko takvih veza. 
Povijest kazuje o Hafsi, unuci četverice pravednih halifa i dvojice ashaba. Bila je kćerka 
Muhammeda ed-Dibadţa, koji je bio sin Abdullaha El-Muterrifa, a on sin Amra, a on sin 
pravednog i upućenog imama i halife Osmana ibn Affana, r.a.  
 

Hafsa je ujedno potomak Allahovog Poslanika, s.a.v.s., ali i pravednih halifa Ebu 
Bekra, Omera, Osmana i Alije, r.a., kao i dvojice časnih ashaba, Talhe i Zubejra, r.a. 
Majka joj je bila Hatidţa, kćerka Osmanova, koji je bio sin Urve, a on sin časnog ashaba 
Zubejra, r.a. A Urvina je majka bila Esma, r.a., kćerka pravednog halife Ebu Bekra, r.a. 
Majka Hafsinog oca Muhammeda ed-Dibadţa, dakle njena nena, bila je Fatima, kćerka 
Husejnova i unuka pravednog halife Alije,r.a. A Fatimina majka bila je Ummu Ishak, 
kćerka plemenitog ashaba Talhe ibn Ubejdullaha, r.a. 
 

Dok je majka Hafsinog djeda Abdullaha ibn Amra ibn Osmana ibn Affana bila 
Hafsa, kćerka Abdullaha i unuka pravednog halife Omera ibn Hattaba, r.a. Bilo joj je ime 
Zejneb bint Abdullah ibn Omer. 
 

Ovkava isprepletenost u društvenim odnosima, ovakve rodoslovne i tazbinske 
veze skoro su bez presedana u povijesti. Ovo zasigurno ukazuje na to kako su potomci 
Ehli-bejta i ashabi gradili zajednicu na osnovama ljubavi i uvaţavanja, dubokih i 
neraskidivih veza, iznad privremenih sukoba koji su se desili među muslimanima i daleko 
od međusobne mrţnje koja im se spočitava.   

SHEMA  XIX 

 
 
 

MAJKE SVIH VJERNIKA SU SUPRUGE PRVAKA MEĐU 
POSLANICIMA S.A.V.S. 

 
 
 

Pred nama je stablo Vjerovjesnikovog, s.a.v.s., porijekla s ilustracijama koje 
prikazuju imena i porijekla njegovih supruga, majki pravovjernih, te njihove rodbinske 
veze s Allahovim Poslanikom, s.a.v.s. Na osnovu činjenica iz njihovih biografija, primjetit 
ćemo nekoliko vaţnih stvari: 

 
1. samo dvije Poslanikove, s.a.v.s., supruge nisu mu bile ništa u rodu: Dţuvejrijja 

bint el-Haris el-Mustalikijje, jer je bila porijeklom iz plemena Kahtan, i Safija bint 
Hujej ibn Ahtab, koja vodi porijeklo od potomaka poslanika Ishaka, a.s.; 
 

2. sve Poslanikove, s.a.v.s., supruge preselile su na ahiret poslije njega, osim Hatidţe, 
r.a., (prvakinje ţena) i Zejnebe bint Huzejma, r.a.; 

 
3. sve su njegove supruge ukopane u mezarje Bekia osim Hatidţe, r.a., koja je 

ukopana u mezarju Hudţun u Mekki, i Mejmune, r.a., koja je ukopana u mezarje 
Serf; 

 
4. Zejneb bint Dţahš, r.a., prva je Poslanikova, s.a.v.s., ţena koja je umrla poslije 

njega, 20. godine po hidţri; 
 

5. majke pravovjernih prenijele su mnoge Poslanikove hadise; Aiša, r.a., je prenijela 
2210 hadisa, Ummu Selema – 378, Mejmuna – 78, Ummu Habiba – 65, Hafsa – 
60, Zejneb bint Dţahš – 11, Safija – 10, Dţuvejrija – 7 i Sevda – 5; 

 
6. Aiša, r.a., bila je jedina kojom se Poslanik oţenio kao djevicom; 

 
7. Ummu Selema, r.a., posljednja je preselila na ahiret, 61. hidţretske godine, a 

Mejmuna, r.a., bila je posljednja s kojom je sklopio brak, 7. hidţretske godine. 
 

Naše majke, majke svih vjernika, sastavile su dakle čast braka i čast rodbinske 
poveznosti s Poslanikom, s.a.v.s., na putu dini-islama. 

SHEMA  XX 
 
 
 

DESETERICA KOJIMA JE OBEĆAN DŽENNET 
 
 
 

U ovoj shemi prikazano je Vjerovjesnikovo, s.a.v.s., porijeklo kroz rodbinske i 
tazbinske veze s desetericom časnih ashaba kojima je obećan Dţennet.  

 
Inače, postoji nekoliko hadisa koji kazuju kome je obećan Dţennetom, a jedan od 

njih jeste onaj koji je zabiljeţio Ebu Davud u Es-Sunenu, 2/623, da je Seid ibn Zejd rekao: 
”Svjedočim da sam čuo Allahovog Poslanika, s.a.v.s., kako kaţe: ’Deseterice će Dţennet, 
i Vjerovjesnik će u Dţennet. Ebu Bekr će u Dţennet, Omer će u Dţennet, Osman će u 
Dţennet, Alija će u Dţennet, Talha će u Dţennet, Zubejr ibn el-Avvam će u Dţennet, 
Sad ibn Malik će u Dţennet, Abdurrahman ibn Avf će u Dţennet.’” Potom je Seid 
zašutio, pa je dodao: ”Ako ţelite, spomenut ću i desetog.” ”Ko je on?”, upitali su, a Seid 
je šutio, pa su ga opet pitali: ”Ko je on?!” ”To je Seid ibn Zejd”, odgovorio je. 
Vjerovjesnika, s.a.v.s., i spomenutu desetericu ashaba veţe dakle zajedničko prebivalište u 
Dţennetu, ali postoji još niz veza između njih, i to: 

 
1. ova deseterica ashaba, r.a., bili su uz Poslanika, s.a.v.s., kada je pozivao u islam, a 

ujedno su mu bliski rod; 
2. sva deseterica potomci su Ismaila, a.s., koji je praotac i njihovog prijatelja i 

vjerovjesnika Muhammeda, s.a.v.s.; 
3. vrijeđanje i nipodaštavanje porijekla bilo kojeg od ovih ashaba znači vrijeđati i 

nipodaštavati porijeklo časnog Poslanika, s.a.v.s.; 
4. dvojica od deseterice asahaba bili su iz porodice Benu Zehra (Poslanikove, 

s.a.v.s., daidţe), i to Sa‘d i Abdurrahman, r.a.; 
5. dvojica su bili iz porodice Benu Tejma, oni su Ebu Bekr, r.a., i njegov amidţić 

Talha, r.a.; 
6. dvojica su bili iz porodice Benu Adija, oni su ujedno i dva amidţića, Omer i Seid 

ibn Zejd, r.a.; 
7. samo je Ebu Bekrov, r.a., otac primio islam, za razliku od očeva ostalih devet 

obradovanih Dţennetom; 
8. ova desetorka dala je četvericu pravednih halifa i šestericu članove Šure; 
9. prvi je poslije Poslanika, s.a.v.s., na ahiret preselio Ebu Bekr, r.a., a posljednji Sa‘d 

ibn Ebu Vakkas, r.a.; 
10. Omer, Osman, Alija, Talha i Zubejr poginuli su kao šehidi; 
11. svi su sudjelovali u Bici na Bedru i svi su dali prisegu Er-Ridvan, samo je 

Osmana, r.a., mimoišla bitka, ali je zbog njega bila prisega i njemu se računa 
učešće na Bedru. 

SHEMA  XXI 

 
 
 

ISLAMSKA DRŽAVA ZA VRIJEME ČETVERICE PRAVEDNIH 
HALIFA 

  
 
 

U doba četverice pravednih halifa, koje je trajalo 30 godina, bila su mnoga 
osvajanja, islamska se drţava vrlo brzo proširila, a narodi novih zemalja prihvatali su 
islam i usvajali arapski jezik. Štaviše, oni su također pridonijeli osvajanju drugih zemalja 
svojim učešćem, što znači da su ashabi osvajali prvo srca ljudi, pa onda zemlje i drţave. 

 
Ako imamo na umu tadašnja ratna oruđa i sporost kretanja, pa to uporedimo s 

ogromnim novoosvojenim prostranstvima, na istoku i na zapadu, shvatit ćemo koliku su 
postojanost i hrabrost posjedovali pripadnici Ehli-bejta i ashabi, r.a., i da je njih Allah, 
dţ.š., pomagao i podrţao pobjedom, jer su pomogli Njegovu vjeru. Istinu je rekao Allah, 
dţ.š.: ”Ako Allaha pomognete, i On će vama pomoći i korake vaše učvrstiti.” 
(Muhammed, 7) 

 
Teško je nabrojati sve ashabe koji su kao vođe pohoda proputovali od istoka do 

zapada radi prenošenja dini-islama i uspostave Šerijata. 
Plemeniti Ehli-bejt, mudţahidi koji su ponikli u Poslanikovoj, s.a.v.s., kući, također su 
sudjelovali u osvajanja. O njima je tako Ibn Abdulberr el-Endelusi zabiljeţio sljedeću 
konstataciju: 

”Poznato je da u cijelom svijetu nema primjera kako su mezari rođene braće, 
sinova Abbasa ibn Abdulmuttaliba toliko udaljeni jedni od drugih, a rodila ih je ista 
majka, Ummul-Fadl, u jednoj kući. Tako, El-Fadl je pao kao šehid u bici Edţnadin, 
njegova braća Ma‘bed i Abdurrahman su ukopani u Africi, a braća: Abdullah u Taifu, 
Ubejdullah u Jemenu, Kasem u Semerkandu i Kesir, koji je od bolesti angine, preselio u 
Janbu.” (El-Isti'ab, 1/59) 
 

U ovim pohodima sudjelovali su i najodabraniji ashabi, a spomenut ćemo 
sljedeće: Hasan, Husejn, Abdullah ibn Omer, Abdullah ibn Abbas, Abdullah ibn Zubejr, 
Abdullah ibn Amr ibn el-As, r.a., koji su sudjelovali u osvajanju sjeverne Afrike i 
Subejtile, 26. hidţretske godine, zapadno od islamske drţave, i na istoku u osvajanju 
Dţurdţana i Tamisa, 30. hidţretske godine.  

SHEMA  XXII 

 
 
 

DVIJE POČASTI – RODBINSKA VEZA I PRIJATELJSTVO S 
POSLANIKOM, S.A.V.S. 

 
 
 

Postoji više od stotinu ashaba koji su objedinili dvije počasti: rodbinsku vezu i 
prijateljstvo s Allahovim Poslanikom, s.a.v.s.  
 

Nije tajna niti je začudno da rodbinska veza s Poslanikom, s.a.v.s., predstavlja 
vrijednost i prednost, naravno za onoga ko je musliman. Pod rodbinom se misli na one 
koji su vezani s Allahovim Poslanikom, s.a.v.s., po njegovom djedu Hašimu, a njima je, 
kao i Poslanikovim, s.a.v.s., suprugama, zabranjeno da uzimaju sadaku. 
 

Kao vid naše ljubavi prema ovim velikanima trebamo poznavati i istaknuti 
njihova imena, upoznati njihove odlike i vrijednosti, te saznati za dobra djela koja su 
ostavili iza sebe. 
A prijateljstvo s Poslanikom, s.a.v.s., tj. biti njegov ashab znači da ga je ta osoba srela, 
vjerovala u njega i umrla kao musliman. 
 
Molimo Allaha, dţ.š., da nas uputi da valjano slijedimo njihov primjer i da nas sakupi s 
njima u Dţennetu Firdevsu. Amin! 

